MO004: Adelbrecht: Johannes Baptista

Normalisierter Lesetext

MO004: Adelbrecht: Johannes Baptista

0,1 [dazz] d@ niht en sprechest .

0,2 noch nechein din dinc zechest .
0,3 unze an den tac .

0,4  der noch wole geschehen mac .
0,5  daz daz kint werde geboren .
0,6  daz got dir zuo hit erkoren .
0,7 daz er wiirde ein erweltez vaz .
0,8  do swigete Zacharias .

0,9  daz houbet er nider nigte .

0,10  die hende er Gf breitete .

0,11  zuo dem alwaltendem hérren .

0,12  da ne was der rede mére .

0,13  dob kérte er si ze wire .

0,14  von dem altzre .

0,15 mit der hant winkete er den liuten .

0,16  er ne mohte in anderes niht gediuten .

0,17 dazsi giengen heim .

0,18  vile schiere wurden si des enein .
0,19  swie daz ware geschehen

0,20  er [hate] wunder gesehen .

0,21  als6 was er stumbe .

0,22  daz er ne mohte noch ne kunde .
0,23  werden erloeset .

0,24 er hite ze vile gekdset .

0,25  wider den engel hére .

0,26  des entgalt er vile sére .

0,27  also lebete er unze an den tac .
0,28  der im ze heile geschach .

0,29  daz daz kint wart geboren .

0,30  do lie got den sinen zorn .

0,31  dob erbarmeten do den hérren .
0,32 von himele er unsich hit geéret .
0,33  die manigen séle in den noeten .
0,34  do sante er vile drite .

0,35  ze einer megede vile hére .

0,36  den engel Gabriél .

0,37 dazerir kunte .

0,38  daz sie niht zwivelete .

siu scholte den gotes sun gewinnen .
ine mannes minne .

daz ér . nie geschach .

also er zuo sprach

niht zwivelete si do .

ez ne scholte wesen s0 .

do si den gotes sun entvienc .

wie drite si d6 gienc .

unde huop sich si .

unde vuor in Montana

zuo ire niftelen Elisabét .

als6 dé geschriben stét .

also si ir die boteschaft tete kunt .
an der selben stunt .

vréuwete sich daz kindelin .

daz geb6t im min trehtin .

in dem ire libe .

daz geb6t im min trehtin wibe .
daz was ein groz zeichen .

dér zuo ne miigen wir niht gelichen .
al des ie wunderes geschach .
wande ez ér nie nieman gehorte noch nie gesach .
dé Elisabét ervulte ire zit .

also ein iegelich wip .

eines sunes si genas .

wie vro der vater des was

als6 iz die méige vernimen .

vile schiere si dar komen .

si vrouweten sich alle besunder .
der geniden unde der wunder .

die got da hxte begangen .

si wurden alle bevangen .

mit vrouwede ze unmaizen .
zesamen si gesizen .

an den ahtoden tage

als ich iu nt sage

d6 man daz kint besniden scholte .
die vriunde in wolten .

heizen Zacharias .

als6 der vater genant was .

diu muoter sprach do .

“niht schol daz wesen s6 .

er schol heizen Johannes

michel wunder nam si des .

si begunden ir antwiirten .

“nd ne ist nieman in diner gebiirte .
der s6 genant si

der vater [stuont] d4 bi .

si begunden in vrigen .

wie sin wille ware .

daz der kint scholte heizen .

do bat er ageleize .

eine tavelen im gewinnen .

do schreip er dir inne .

“sin name ist Johannes .

do6 vrouweten si sich alle des .
also er iz volleschreip .

niht langer er ne sweic .

er sprach “Johannes ist der name sin .
des lobeten si minen trehtin .

alle besunder .

der vile manigen wunder .

die er zuo in hete getin .

d6 sprach wip unde man .

“wer schol der kint werden .

Gf dirre erde .

hit in got erwelt .

als6 uns sin vater hit gezelt .

mit im was diu gotes hant .

der in her hit gesant .

uns allen ze troste .

daz er sinem vater die zungen erloste ”
ze wire sagen ich iu daz .

d6 wart Zacharias .

mit dem heiligem geiste erviillet .
als6 uns daz buoch zelet .

Gf huop er ein sanc .

do sagete er gote danc .

er sprach “gesegenet sis di hérre
aller Israhele .

wande dt hast gemachet .
genadicliche gezechet

unser urloesunge .

des lobet dich vile manic zunge .
von einem mere ze dem anderem .
die manige genide unde wunder .
die d uns hist geheizen .

die wile di ntt wire lazen ”

des hérren rede wart s6 vile .

daz ich ne mac noch ne wile .
geschepfen noch geviiegen .

sin ist sus genuoge .

mit kurzlichen worten .

ich viirhte harte .

daz die liute belange .

do lebete der hérre lange .

vile geistliche unze an sin ende .
d6 entvieng ze siner hende .

der alwaltende hérre .

die sine reine séle .

nd schulen wir abe beginnen .
sagen von dem kinde .

daz z6ch man zarte .

do bezzerte er sich harte .

von jare ze jdre .

begunde iz sich méren .

an der gewahste unde an der giiete .
ja wolte in got behiieten .

vore allen vianden .

vore wereltlichen siinden .

den magettuom begunde er minnen .
ja ne wart nie nieman innen .
an decheiner siner gebarde .
daz in umbe die werelt ieht were .
want daz er dir umbe digete .
die wile er lebete .

d6 der guote sanctus Johannes
gewuohs . ze einem manne .

d6 watete er den lip sin .

mit einem hemede harin .

daz worhte man ze wére

Gz olbenden hire .

ja truoc er umbe den lip

der vrouwen dar triiege .

also si in gebeten habeten .

die wile unde er lebete .

s6 muose er unszlic wesen .

s6 wir singen unde lesen .
versentet wart er (iz dem lande .
er muose daz ellende .

blGwen iemermére .

verloren hat er die séle .

do6 stuont der heilige man .
durch den got habete getin .
diu manigen grozen wunder .
an den selben stunten .

in dem karkare .

daz sage ich iu ze wére .

Gf huop er die hende .

do6 nahete im der ende .

er sprach hérre vater éwic .

dt were ie genadic .

nd entvich den minen geist .
wan d{ hérre wole weist .

min angest unde min not .

nd bist d hérre als6 guot .

daz ich dir wole getriiwe .

mine siinde mich n{ riuwent .
die ich wider dich hin getén .
dé sach erin gin .

des kiininges boten drite .

niht er ne zwivelete .

daz houbet er im neigte .

die hende hine breitete .

den hals er im abe sluoc .

daz houbet er dannen truoc .

er gap ez den vrouwen an die hant .
do6 geriet in der vélant .

daz si ez f huoben .

schiere hin truogen .

wurfen iz in eine biitze .

si waren unniitze .

da mite wolten si sich rechen .
daz in ne mahte niht gesprechen .
diu zunge mére nechein leit .
des gewunnen si sit arbeit .

si wurden dir umbe versendet .
verre in ellende .

daz biwent si iemermére .

si hant ko6l unde sér .

ze libe joch ze séle .

daz habent si iemermére .

d6 des hérren jungeren daz vernimen .
wie drite si dar komen .

den lichnamen si (f huoben .
in daz grap truogen .

genemen unde reinen .

si begunden heize weinen .

si leiten dAr iiber ein stein .

si giengen weinente heim .

si klageten vile sére .

den ire lieben hérren .

den ire guoten meister .

michel was dar ire sér .

daz si umbe in habeten .

die wile si lebeten .

nd schulen wir iu guoten liuten .
den namen sagen ze diute .

des heiligen mannes .

des guoten Johannes .
Johannes quiut “gotes genade
daz sage ich iu ze wére .

wande got eroffenet . hét .
manigen genadiclichen rit .
von dem guoten manne .

sancto Johanne .

die toufe er uns éreste gap .

daz wort er dd nich sprach .

er hiez uns alle stunte .

biiezen unser siinde .

mit siuften unde mit weinen .
er sprach wir mahten uns gereinen .
mit bihten unde mit vasten .
mahten abe waschen .

alle unser missetat .

von ime haben wir den rat .

von dem heiligem manne .

des schol er iemer lop hin .

von éwen unz éwen amen .
durch sancti Johannis minne .
sO vant mit sinem sinne .

unde mit des heiligen geistes gebe .
dise kurzliche rede .

ein priester hiez Adelbreht .

er ist schalc unde kneht .

des heiligen mannes .

sancti Johannis .

daz wile er umbe daz sin .
wande den selben hérren hit min trehtin .
s6 vile geéret unde gelobet .

er ist meister unde voget .

aller riuweszre .

daz sagen ich iu ze wire .

er schol unser helfzre wesen .
daz wir alle genesen .

ze deme jungest an dem ende .
s6 disiu werlt verende .
Johannes muoz unser voget sin .
in iudicio domini . 4men .

